TALBA TAL-FIDILI

11 ta’ Ġunju

Tifkira ta’ San Barnaba, Appostlu
Ċel: Nitolbu lil Alla biex, bħall-appostlu San Barnaba, aħna wkoll noffru

ħajjitna għas-servizz tal-Evanġelju, billi nxerrdu ferħ, paċi u tama, u nkunu

xhieda li nxandru bil-kliem u bl-għemil il-providenza divina. Nitolbu billeħen

tal-Ispirtu li jgħix fina u ngħidu:

R/. Missier, tigi saltnatek.

1. Għall-missjunarji, biex ixandru lil Kristu mimlijin bil-grazzja u bl-Ispirtu

s-Santu, u għal-lajċi biex ixerrdu l-paċi tal-Evanġelju u jgħixu b’impenn

Kristjan il-grazzja tal-magħmudija, nitolbu. R/.

2. Għal dawk li jaħdmu biex ikunu medjaturi tal-paċi fid-diversi kulturi, filbliet

u fil-familji, u għal kull min jaħdem favur il-ġid komuni fis-soċjetà,

nitolbu. R/.

3. Għal kull min jiddedika ħajtu biex idewwi l-ġrieħi tal-umanità u jaħdem

biex jagħti tweżin morali lil min hu mtaqqal bil-mard u bil-problemi,

nitolbu. R/.

4. Għall-kollaborazzjoni u x-xhieda ta’ għaqda bejn id-diversi Knejjes

insara, u għall-għaqda soċjali u politika tal-gżira ta’ Ċipru, li tagħha San

Barnaba hu evanġelizzatur u patrun, nitolbu. R/.

5. Għalina, biex l-għaqda tagħna mal-Ġisem ta’ Kristu tagħmel minna

semmiegħa tajbin tal-Kelma u pellegrini li jxandru l-Evanġelju fl-ambjenti

tax-xogħol tagħna, nitolbu. R/.

Ċel: Missier twajjeb, inti taqra l-qlub tagħna u tafna fil-qiegħnett ta’ qalbna.

Agħtina l-ħeġġa apostolika ta’ San Barnaba, biex nimtlew bl-Ispirtu u bilgħerf

u nagħtu xhieda tal-isem tagħna ta’ Kristjani quddiem id-dinja. Bi

Kristu Sidna. R/. Amen.
